
				এই পাতাটির মুদ্রণ সংশোধন করা প্রয়োজন। 
२२ লোক রহস্ত ।
মনুষ্যসমাজে প্রতিপন্ন হইতে পারে ; যাহার ঘরে ইনি নাই—তাহার আবার গুণ কি? যাহার ঘরে ইনি বিরাজ করেন, তাহার আবার দোষ কি ? মনুষ্যসমাজে মুদ্রামহাদেবীর অনুগৃহীত ব্যক্তিকেই ধাৰ্ম্মিক বলে—মুদ্রাহীনতাকেই অধৰ্ম্ম বলে। মুদ্রা থাকিলেই বিদ্বান হইল । মুদ্রা যাহার নাই, তাহার বিদ্যা থাকিলেও, মনুষ্যশাস্ত্রাকুসারে সে মূখ বলিয়া গণ্য হয় । আমরা যদি “ বড় বাঘ” বলি, তবে অমিতোদর, মহাদংষ্ট্র, প্রভৃতি প্রকাণ্ডাকার মহাব্যাঘ্রগণকে বুঝাইবে । কিন্তু মনুষ্যালয়ে “ বড় মানুষ’ বলিলে সেরূপ অর্থ হয় না—আট হাত বা দশ হাত মানুষ বুঝায় না, যাহার ঘরে এই দেবী বাস করেন, তাহাকেই “ বড় মানুষ’ বলে । যাহার ঘরে এই দেবী স্থাপিত নহেন, সে পাচ হাত লম্বা হইলে ও তাহাকে “ ছোট লোক’ বলে ।
মুদ্রাদেবীর এই রূপ নানাবিধ গুণগান শ্রবণ করিয়া । আমি প্রথমে সঙ্কল্প করিয়াছিলাম, যে মনুষ্যালয় হইতে ইহাকে আনিয়া ব্যাম্রালয়ে স্থাপন করিব । কিন্তু পশ্চাৎ যাহা শুনিলাম, তাহাতে বিরত হইলাম । শুনিলাম যে, মুদ্রাই মনুষ্যজাতির যত অনিষ্টের মূল । ব্যাঘ্ৰাদি প্রধান পশুরা কখন স্বজাতির হিংস করে না, কিন্তু মনুষ্যেরা

